1 TESALONAIKA

Pepa Paulo ingere munga
panzi kalo-tawana tamata
simo Tesalonaika lawea

Tesalonaika nde lawea nalae torge ikeno Masedonia tadno. Paulo murga imo
pinde itula pari ara panzi, kala tamata pinde kalonzi tawana Yesu. Andeta kinzi
Juda tamata sikai kazana pa Paulo, kala ipilenzi ila (Pari Tamata 17:1-10). Ila
ipagga Korin lawea 13, aku muli pga Timoti im4 itapari papa nana Tesalonaika
pgu nenzi kalo-tawana, kala Paulo ifgere ggua gine ila panzi. Paulo ilo ndo keno
panzi, aku 14 pepa gine tini itu ipu tini kaika pa ilonzi kalonzi. Itula vetana arara
pinde nana ma sipaveta kuku, pinenga itula ngua panzi nana nenda mandipa 1a
matena nianzi wa Yesu ne zo nana itaulo ima kilo (4:13-18).

1Maka pato, Sailas nga Timoti nga napa Paulo warakangu, maka

kamo taitu, kala nana angere ngua nine imé pa miki kalo-tawana
tamata kamo Tesalonaika lawea, miki fjinde uru kalomi tawana Tamanda
Maro Kindeni jga Maro Yesu Kirisi. Maro Kindeni ne wisi-wisi wa wisi-
pisi wa ima pami.

Paulo ilo ara pana Tesalonaika taméta nenzi kalo-tawana

2Tkura zo rarani maka uru kaloma ngere nanami, aku maka kaporo
ndange ila pa Maro Kindeni. Maka uru kano pa i nana miki ka ikura 14
nema nona rarani. 3Maka kawama ndange pa Taméanda Maro Kindeni,
pana tu nemi kalo-tawana uru ipago ilomi kalomi nana kaveta vetdna ara
ka. Aku miki tinimi mwasa panzi tinimi pinde, kala uru kaveta wuréata
ara nd. Aku miki kao tinimi gana Maro Yesu Kirisi k3, kala uru kamandi
kaika ku kamo na.

4Nima-nambwe wukale, maka kasama tu Maro Kindeni ilo ndo keno
pami, aku ipateami tu ma kapanga i ne ngu sondo. 5Maka kasama nine
pana tu munga, 1a zo ginde maka kakai pari ara kama pami, ande pari

694 1 Tesalonaika 1, 2

ara ginde npandai ipanga pami itogo taparina kaa na nga. IJinde ipanga
tava Koroani Sapapa ne walo wa ne maési kaika wa, aku miki kamora
nema kalo-tawana kaika fjinde pwataki 1a. Miki warakami nde kasama
pana maka nema pavildna 14 zo ninde maka kamo nginimi. 6 Miki kalogo
Maro Kindeni ne fgua 14, kala miki kapaveta kuku maka nema vetana
tava Maro I)alae ne vetana. IJinenga malia nalae tina ipanga pami 14,
andeta Koroani Sapana iveta ilomi ara kala miki kandeka ku kamo
kapaipa kuku péri ara nginde. 7Aku nemi vetana ginde itula nzala ara
ndo panzi kalo-tawana tamata rarani simo Masedonia tdno wa Akaia
tdno wa. 8 Miki katula maési ara nana koka Maro Ialae ne ngua muli, aku
pinde ila itogo wangu ne ndugena mwasina. Andeta ndunena ginde ila
ipanga 1a Masedonia tdno wa Akaia tano simbonzi na, ande tia. Ikura
lawea rarani, ande tamata silorjo parinami tu miki kalomi tawana Maro
Kindeni. Mine kala maka nema wurata nana katula parinami panzi ka
keno, nde tia. 9Aku kinzi warakanzi kala uru situla ngua nana vetana
arara ninde miki munga kaveta, 14 zo ginde maka kamo kumi. Kinzi situ
parinami tu miki kapu mulimi panzi maro lanena 14, aku kapalele ilomi
kalomi ila pa Maro Kindeni Via Tamwata, ina Maro Mao Kanago, aku
kapono muli pa i simbo na. 10 Aku situ parinami tu miki uru kao tinimi
pana zo ninde Maro Kindeni Natu ma ipile samba lawea ku itaulo iméa
kilo. Inani kala Yesu, munga imate 14, andeta Maro Kindeni ipano i imo
via kilo. Aku i ma ikea nana kinda k4, kala ma tamo ara 14 zo muli ninde
Maro Kindeni ne wisi-ndna nana tamata nenzi kiesaka ka ma ipanga nia

yo.
Paulo itula pgua pwataki nana wurata mugnga iveta 1a Tesalonaika

1Nima-nambwe wukale, miki warakami kasama tu maka munga

kaveta wurata kaa né 14 zo ninde kamo kumi, ande tia. 2Miki
kasama tu maka munga kamo Pilipai lawea, aku 14 lawea jinde maka
kakai nana nalae. Kinzi siyaula karaema wa siporo ngua pavaligina pama
wa. Andeta 14 zo gana maka kama pami, nenda Maro IJalae Kindeni ipu
tini kaika pa iloma kaloma, kala maka kamege nana kazéna ninde ka,
ande tia ndo. Maka kakisi kaika na, aku katula Maro Kindeni ne pari ara
pami. 3 Aku 14 zo gana maka kanomi tu kapalele ilomi kalomi ila pa Yesu,
ande maka kaporo fgua soki ku kaveta vetdna potomule wa lanena wa,
ande tia. 4Maro Kindeni isama maka kilalama 14, aku i tamwata ipatea
wurata pama tu ma katula i ne pari ara. Mine kala maka nandai iloma
tu tamata ma sisuka maka nama kaki nga. Maro Kindeni simbo nd imora
iloma kaloma pwataki 14, aku maka iloma tu i nd ma ilo ara pama nana
nema wurata ka. 5Miki kasama 13, aku Maro Kindeni kala isama mine na
tu maka murnga kaporo ngua maru-méaru pami, ande tia ndo. Aku maka
pandai iloma yosi nana nemi kelekele kala kaporo fgua ara pami. 6La zo

pinde, maka nandai iloma tu miki ma kandekanama nga. Aku mine n4,
maka nandai iloma tu taméta pinde ma sindekanama nga.

7Mao né, maka kamo Yesu Kirisi ne pari-taméata. Mine kala kalono
nga; ambo maka iloma tu miki ma kasukama nana kelekele pinde ka,
ande maka kakura nana kaporo kaika pami tu kaveta mine. Andeta zo
pinde maka kamo kumi, ande maka kamo mwasa na, itogo taine uru
imagegea natu puro-puro mine. 8 Maka iloma ndo keno pami; mine kala
maka kandeka né ngana kaporo katula Maro Kindeni ne pari ara pami.
Aku maka kala kapaveta sondo nana kapayaula nema via nana kavila
miki k&, nana tu maka iloma ndo ikeno pami. 9Nima-nambwe wukale,
miki kasama 14 gana wurata nalae maka munga kaveta, 1a zo ginde kamo
kumi. Maka kamé nana katula Maro Kindeni ne pari ara pami, aku maka
tinima pwaka tu miki ma kaveta wurata nalae nana kakatona maka nana
kana-nuna ka. Mine kala maka kaveta wuréata kaika 14 kari wa mbo wa,
pana kakai mbumbu tu kapako kapwama.

10 Miki kasama 14, aku Maro Kindeni kala isama mine na nana vetana
rarani maka kaveta 1a miki kalo-tawana taméta fginimi. Maka nema
vetana pinde nde ara ndo 14 Maro Kindeni nao; maka kaveta vetana soki
tonge tia. 11 Miki kasama tu maka murnga kaveta kema ara nd pa miki
taitu-taitu, itogo tamata uru iveta kie ara panzi natu mine. 12Mao n4,
maka kaporo ngua nana igagati ilomi kalomi ku ipu tini kaika pami. Aku
maka kanomi tu ma kamo sondo, ikura Maro Kindeni tamwata ipatea
pami mine. Maro Kindeni ina isarawami tu ma kasama i ne walo nalae,
aku isarawami tu ma kamo kunzi gu nine i uru ikai maro panzi.

Kinzi kalo-tawana tamata 1a Tesalonaika lawea
simandi kaika pana sikale malia ka

1313 zo pana miki kalofjo Maro Kindeni kawa ngua maka katula pami
pinde, ande miki kakai gua pinde itogo tamata na nenzi fgua, ande tia.
Miki kalono ku kakai gua pinde itogo Maro Kindeni kawa ngua mao.
Aku mao na, ngua maka katula pami ninde nde Maro Kindeni kawa
pgua. Aku i tamwata uru ikai wurata kaika 1a miki kalo-tawana taméata
ilomi kalomi. Tkura zo zo maka kawama ndange ila pa Maro Kindeni
pana gine ka. 14Nima-nambwe wukale, miki kapanga katogonzi Maro
Kindeni ne kalo-tawana tamata simo Judia tano, kinzi ninde sipaipa
kuku Yesu Kirisi 14. Miki kakai malia 14 warakami nemi ngu mbaunzi,
itogo kalo-tawana tamata simo Judia tdno murnga sikai malia 14 Juda ggu
mbaunzi mine. 15Murgga kinzi Juda ngu sipu Maro Yesu tavanzi kinzi
pgua-tulana tamata pata siméte, aku sinara maka tona. Kinzi taganzi
kaika ku sikai kazana pa vetana ara rarani Maro Kindeni ilo papa pinde.
Aku kinzi simo sitogo taméta rarani nenzi ndndo mwasina. 16 Kinzi
sitogo tu sipono nzalama, nana maka ma kakura tu katula pari ara

panzi taméta 14 tinikoa ngu tia. Kinzi tininzi pwéka tu Maro Kindeni ma
ivilanzi ggu ninde tu simo vianzi ku simo na. Mine kala ikura zo zo kinzi
siveta kiesaka, kala kiesaka ginde ipanga nalae tina. Aku nana pine ka
Maro Kindeni ne wisi-ndna nde ima panzi 1a.

Paulo ilo ndo tu imoranzi kalo-tawana
taméata 14 Tesalonaika lawea kilo

17Nima-nambwe wukale, kinzi Juda taméta sinara maka 13, kala
kapilemi ikura zo pinde. Maka kamora naomi tia, andeta iloma nde
keno pami yo. Maka iloma nalae tina tu kamorami kilo. Mine kala maka
kaveta wurata kaika karoto nzéla gana kataulo kama pami. 18 Maka
iloma tu kama pami, aku nana Paulo warakéngu apatogo tu ataulo amo
kumi mbwaningu pinde. Andeta Sadana isae nzéla nanama. 19Maka
iloma tu kamo kumi, nana tu 14 zo nana nenda Maro Yesu ma itaulo ima
kilo, ande kelekele ndia ma isuka maka tu kamandi kaika ku kandeka
1a i nao, a? Anga kelekele ndia ma itula pwataki tu maka kaveta nema
wuréata ara 13, a? Maka ma kandeka gana miki ni. Tamata tonge ipole
miki nana iveta ndekana ipipi 14 iloma kaloma, ande tia. 20Mao né, maka
ma kandeka nana miki ka, aku miki warakami ma kaveta iloma kaloma
ikeno ara ndo.

Paulo isupwa Timoti ila pa Tesalonaika lawea
pana isukanzi kalo-tawana tamata

3 1Maka kamo tava iloma malia mine lee, ninenga iloma patea tu zo

nga ipanga la. Mine kala maka kapa nggua tu maka rua ma kamo
Atens lawea, 2anga Timoti nde ma kao imé pami. Ninda-nambwe Timoti
nde Maro Kindeni ne kulena taméata nana itula pari ara nana Yesu Kirisi
ka. Maka rua kao i iméa gana isukami ku ivilami, nana nemi kalo-tawana
ma ikeno kaika na. 3 Ambo Timoti ma ima pami tia, ande ndna wa malia
nemi ngu siveta pami finde ma iveta miki pinde ilomi kalomi rara. Miki
warakami nde kasama tu Maro Kindeni mungani ipatea kinda tu ma
takale malia mine nd nana nenda kalo-tawana ka. 4Munga maka kamo
kumi, aku 14 zo ginde maka kapaimi tu malia kie-kie ma ipanga pa
kinda. Aku miki kasama tu zo sakamao mine nde ima ipanga 1a. 5Mine
kala nafa amo na, ande tia. Nana atu asama fana miki nemi kalo-tawana
tu ikeno mana, ande kala ao Timoti ima pami 1a. Nana kalongu loko tu
koroani saka nenzi koipu nalae nde iveta samana pami ta ku isowe ilomi
kalomi, kala maka nema wuréita il kaa ni. Andeta tia.

Paulo indeka na, pana tu Timoti ikai gpgua ara itaulo ima

6 Ayo, Timoti im& imo kumi lee, pinenga ipilemi ku il4. Kala mugga
na ima ipanga pa maka 14, aku itapari pgua ara ndo pama. Itula ngua

tu miki nemi kalo-tawana ikeno kaika ndo, aku miki uru tinimi mwasa
na panzi tinimi pinde. Aku itapari tu ikura zo rarani miki kalomi fgere
pana maka k&, aku wisimi ara pama tona. Aku miki kala ilomi nalae tu
kama kamora maka, itogo maka iloma nalae tu kaméa kamora miki mine
na. ’Nima-nambwe wukale, maka kalono parinami tu nemi kalo-tawana
ikeno kaika ndo, aku ninde ipu tini kaika pama 14 zo ninde malia wa
ndna rarani ipanga pama la. 8 Maka kasama tu miki kapaipa ndo kuku
Maro I)alae, kala ngine maka iloma ara ku wisima puu ndue 14. 9Maka
kaloma ngere nanami ku kandeka pata 14 nenda Maro Kindeni nao.
Maka kawama ndange ila falae pa Maro Kindeni, andeta nema ndekana
nde nalae ndo, ipole nema ngua ninde. 1©Maka uru kano kaika pa Maro
Kindeni ikura kari wa mbo wa. Maka kano tu i ma iveta nzala pama nana
kama kamorami kilo. IJinenga maka ma kakura tu kasukami, aku nemi
kalo-tawana ma ipanga nalae.

Paulo ino pa Maro Kindeni tu ma io i ila panzi

11Maka iloma tu Tamanda Maro Kindeni tamwata kuku nenda Maro
DNalae Yesu rua ma sikai nzéala piti, jana maka ma kamo kumi. 12 Aku
maka iloma tu Maro INalae ma isuka miki, nana nemi tini-mwasa panzi
kalo-tawana tamata sitavanzi tamata rarani ma ipanga nalae, itogo maka
nema tini-mwasa ikeno pa miki mine na. 13 Maka iloma tu Maro Kindeni
ma isuka nemi kalo-tawana. Mine kala 14 zo gana nenda Maro I)alae
Yesu tavanzi ne tamata rarani ma sitaulo simé kilo, ande Tamanda Maro
Kindeni ma imora miki tu kamo mbara-mbéara ndo, nemi kiesaka tonge
tia.

Kinda ma taveta vetana potomule ndimo

4 1Nima-nambwe wukale, maka munga kapananami nana vetana

arara nana miki ma kapaveta kuku. Ambo miki ma kapaveta kuku
vetana arara 1jine, ande Maro Kindeni ma ilo ara. Aku maka kasama
tu nemi vetana ikeno mine na. Kala fjine maka kakai Maro IJalae Yesu
ndamwa ku kaporo kapu tini kaika pami tu miki ma kaveta vetana arara
mine ipanga nalae. 2Maka munga kakai Maro IJalae Yesu ndamwa ku
katula ngua tukuna rarani yati, aku miki kalono 1a.

3Maro Kindeni ilo tu miki ma kamo ilomi mbara-mbara, aku i ilo tu
miki ma kangenge nana vetana sakamao nana kapalulua tinimi potomule
ka. 41 ilo tu miki ma kapakatona sondo fjana vetana sakamao tava
ilo-kalo sakamao uru ipanga na 14 ilomi. I ilo tu miki ma kamo sondo,
aku ma kapaveta kuku vetana ara rarani i tamwata ipatea pami ninde.
5Tia ma miki kambe nana ilo-kalo wa vetana sakamao pinde, aku miki
warakami ma kaveta vetdna sakamao nana kapalulua tinimi potomule
k4, itogo kinzi tinikoa uru siveta mine. Kinzi ginde sizizéla nana Maro

Kindeni ne pateana, kala siveta mine. 6 Miki ma kaveta soki tonge mine
panzi kalo-tawana taméta ndimo. Maka munga katula ngua pwataki
pami tu muli nga Maro IJalae ma ipare nia panzi tamaéta ea siveta vetana
sakamao kie mine rarani. ?Maro Kindeni ipatea kinda npana tapaveta
kuku vetdna potomule mine, ande tia ndo. Ipatea kinda nana tamo sondo
13 i nao. 8 Mine kala tamata ea ipu muli pa ngua tukupa nine, ande i

ipu muli panzi tamata tia; ipu muli pa Maro Kindeni, ina kala uru io ne
Koroani Sapapa iméa pami.

Kinda ma tapakatona sondo pana nenda vetana ka

9Munga Maro Kindeni ipanana miki warakami nana vetana nana
tinimi mwasa panzi kalo-tawana tamata ka. Mine kala nana ma angere
pgua pinde imé pami nana vetdna ninde k3, ande tia. 10 Aku mao na,
miki uru tinimi mwasa na panzi kalo-tawana tamata simo lawea ndoni 1a
Masedonia tdno. Ambo taitu nima-nambwe wukale, maka iloma tu kapu
tini kaika pami nana miki ma kaveta vetana ara mine ipanga nalae ndo.

11 Miki ma kapakatona sondo nana kamo mwasa né, aku kaveta
warakami nd nemi kelekele. Kapakatona warakami, aku kaveta wurata
tava warakami nd mbaumi, ikura maka munga kapananami mine.
12 Ambo miki ma kaveta mine, ande wurata ma ikeno panzi tinimi pinde
pana sisukami nana kelekele k4, ande tia. Aku tamata simo niaka nana
pari ara ka ginde ma sindeka na nana nemi vetana ka.

Maro I)alae ma itaulo ima kilo nana igona kinda ka

13Nima-nambwe wukale, maka iloma tu miki ma kasama ngua mao
pana vetdna ndia ma ipanga panzi matera tamata. Tia ma kalo-sukana
palae ipanga pami, itogo uru ipanga panzi taméta ginde kalonzi tawana
Maro Kindeni tia. Kinzi pinde uru sio tininzi nana nenzi mandina 1a
kuru nia, ande tia. 14 Anga kinda nde kalonda tawana tu Yesu iméte 14,
pinenga imandi imo via kilo. Mine kala kinda tasama tu Maro Kindeni
ma ipanonzi kalo-tawana tamata ninde munga siméate, aku ma ionzi simo
kuku Yesu. 15Maka katula Maro IJalae kawa ngua pwataki pami mine; 14
zo nana Maro IJalae ma itaulo ima kilo k&, ande kinda taméta kala tamo
vianda 14 tano kulu nine ma tamunga panzi tamata ninde munga siméte,
ande ma tia. 16T)ana tu Maro Kindeni ma isuna kawa, aku anelo nenzi
koipu nalae ma isardwa, aku Maro Kindeni ne tando ma ita. Aku Maro
Nalae tamwata ma ipile samba ku indue ima. Aku taméta ginde munga
simate tava nenzi kalo-tawana, kinzi ginde ma simandi munga, aku ma
simo vianzi kilo. 17T)inde ma ila 13, ninenga Maro Kindeni ma igona kinda
tamata kala tamo vidnda 14 tdno kulu gine, aku ma takaki tala kunzi
pa nia maa ginde ikeno ata. Aku kinda rarani ma tamo taitu kuku Maro
Nalae, ma tamo mine ku tamo na. 18 Mine nde ara jana miki kalo-tawana

tamata rarani ma katula ggua nine pwataki, aku kapaturu warakami
ilomi kalomi tu ma ipu tini kaika pami wa iveta wisimi puu ndue wa.

Kinda tamo tao tininda na gana Maro IJalae
ne zo pana ma itaulo ima kilo

5 1Nima-nambwe wukale, maka nema wuréata ikeno nana kangere

pgua nana zo ndia wa kari tai fapia vetana rarani ginde ma ipanga
k&, ande tia. 2Miki warakami kasama tu Maro IJalae ne zo nana itaulo
ima kilo ka nde ma ipanga na, itogo panawe tamwata ima nana ne
panawena la mbo ngini-ngini, aku kinda tazizala nana. 3Kinzi tamata
ma siporo mine, “Zo nine nde ara pata, kala tamo ara na”. Andeta 1a
zoni ndaina, ande vetana nana izavarunzi kd ma nao panzi iméa walele
nd, itogo nana uru ikainzi taine sipaguguanzi natunzi mine. Aku kinzi
tamata ma sikura tu singenge nana nana ginde k&, ande tia.

4 Angga nima-nambwe wukale, miki nandai kamo kondoma ilo nga.
Mine kala 14 zo nana miki kamora masi finde ima ipanga, ande miki
ma wisimi motu itogo taméata wisi motu nana panawe tamwata ima
pana ipanawe ka, mine ndimo. 5Miki kalo-tawana tamaéta rarani nde
pana kamo kari wa sindla na ilo. Kinda nandai tamo mbo tava kondoma
nenzi tamata nga. 6Kinzi tamata simo niaka nana pari ara ka pginde uru
sikeno na, andeta kinda ma taveta mine ndimo. Ara nana kinda ma tao
tininda n4, aku tapakatona ilonda kalonda sondo ndo. 7Kinda tasama
tu taméata uru sikeno 14 mbo né, aku uru sinu 144 kaika ku sidauda 14
mbo na. 8 Anga kinda nde taméta gana tamo sinédla né ilo. Mine kala
ara nana kinda ma kalonda ngere sondo. Vetapa pana kalonda tawana
Maro Kindeni k&, anga vetana pana tininda mwasa panzi tininda pinde,
vetana rua ginde nde itogo nenda pasawana nana tingi-tingi ka. Aku
vetana nana tao tininda pa Maro Kindeni tu ma via mao ilua kinda 1a
samba lawea, ande vetdna ninde itogo nenda singéra kaika nana tasawa
1a kulunda mine. Aku kinda tamandi kaika 14 nginde tini. 9Maro Kindeni
pandai ipatea tu i ma nana ilua kinda gana nenda kiesaka ka. Ipatea
tu nenda Maro I)alae Yesu Kirisi ma ikai kinda piti 1a kondoma ilo ku
via mao ilua kinda. 10Yesu iméate fana ikai nzala piti pa kinda tu ma
tamo ara kuku i, aku 14 zo nana i ma itaulo imé kilo, ambo kinda tamo
vianda taku taméite tdku, ande ma tamo vidnda kuku i. 11 Mine kala ara
pana miki taitu-taitu ma kapu tini kaika panzi kalo-tawana taméta, aku
kavilanzi nana simandi kaika tona, itogo miki uru kaveta mine.

Maro Kindeni uru ivilanzi kalo-tawana
tamata pana nenzi vetana ara ka

12Nima-nambwe wukale, Maro I)alae ipateanzi tamaéta pinde tu siveta
wuréata nalae 14 miki gginimi. Ipateanzi nana sikai poe pami ku siveta

nemi ilo-kalo sondo. Maka kanomi tu miki ma kamege ananzi tamata
pinde. 13Miki ma kamege ndo nananzi ku kao ilomi ndo ila panzi, nana
tu nenzi wuréata finde nde ara ndo. Aku miki rardni ma kamo ilomi
kalomi taitu na. 14Nima-nambwe wukale, maka kanomi tu miki ma
kaporo ngua kaika panzi kalo-tawana tamata inde simo itogo wulitia
tamwatanzi, nana kapano ilonzi k4; aku kapu tini kaika panzi taméta
pinde uru simo kalonzi loko n&; aku kavilanzi tamata ninde nenzi walo
keno tia. Aku miki rarani ma kamo mwasa né kunzi tamata raréni.

15 Ambo tamata tonge iveta kie sakamao pami, ande miki ma kakatu
mbuku kilo papa i ndimo. Ikura zo rarani, ara nana miki ma kamandi
kaika nana kaveta vetdna ara na panzi kalo-tawana tamaéta sitavanzi
tamata rarani.

16 Tkura zo rarani, ande ara nana miki ma kandeka ku kamo néa. 17Aku
ara pana miki ma kakai nona pa Maro Kindeni ikura zo zo. 18 Ambo
vetana tonge ma ipanga pami ku iveta ilomi malia, ande ara nana miki
ma kawami ndange pa Maro Kindeni. I ilo tu miki tamata kala kapaipa
kuku Yesu Kirisi ninde ma kaveta mine.

1914 zo pana Koroani Sapana itu iveta wurata tonge 1a miki ilomi, ande
miki ma kapono nzala nana wuréta fjinde k& ndimo. 20 Ambo tamata
pinde ma situla Maro Kindeni kawa ngua pwataki pami, ande miki ma
tinimi pwéaka fana ggua ninde ndimo. 21 Miki ma ilomi patea sondo nana
pgua rarani wa vetana rarani wa. Ara gana miki ma kasana ngua ara
tava vetdna ara kaika ndindi n4, 22 aku kangenge nana vetana potomule
rarani ka.

23 Maka kano pa Maro Kindeni, ina wisi-pisi warika, tu ma ilele miki
ilomi kalomi ndo, gana miki ma kaveta vetana ara n4, ikura i ilo papa
mine. Aku maka kano papa i tu ma ikatona karaemi wa koranami wa,
pana miki ma kamo mbara-mbara na, nemi soki tonge tia, 14 zo nalae
pinde Yesu Kirisi ma itaulo ima kilo. 24 Maro Kindeni isarawami murgani
13, aku i ma iveta vetdna ninde ipanga pami, nana tu i uru iveta ikura ne
ygua pana rarani.

25Nima-nambwe wukale, ara nana miki ma kalomi ngere nanama,
aku kano pa Maro Kindeni tu ma isukama. 26 Aku ara nana miki taitu-
taitu ma kapatdno mbaumi, ikura kinda kalo-tawana tamata nenda masi
mine. 27Nana akai Maro IJalae ndamwa ku aporo ngua mine pami: miki
ma kapono ngua rarani ikeno pepa nine tini pwataki panzi kalo-tawana
tamata rarani silogo.

28 Nenda Maro IJalae Yesu Kirisi ne wisi-wisi ima pami.

